
				এই পাতাটির মুদ্রণ সংশোধন করা প্রয়োজন। 
আটলান্টা
১০৭ যদি বলি দুঃখ হবে না তবে মিথ্যা বলা হবে। দুঃখ নিশ্চয়ই হবে, কিন্তু সকলের মঙ্গলের জন্য যদি ম্যাকের মৃত্যু হয় তবে দুঃখ কম হবে। হয়ত পুত্র শােকে মরতেও পারি। হউক মৃত্যু। বেঁচে থাকতেও ভাল লাগবে না। বেঁচে যদিও থাকি তবে লক্ষ লক্ষ ম্যাকের কল্যাণার্থে জীবন উৎসর্গ করব। আজ নিগ্রো পত্রিকা প্রকাশ্যে বের হচ্ছে তখন বের হবে গােপনে আমি হব তার হকার।
এখন থেকেই যদি গােপনে নিগ্রো পত্রিকা বের হয় ক্ষতি কি? তাও কিন্তু মন্দ নয়, আমাকে ভাবতে দাও।
জুফ্রে এবং ম্যাকের মা যখন কথা বলছিলেন তখন হঠাৎ একটা শব্দ হল। শব্দ হবার সংগে সংগে ম্যাকের মা মেঝের উপর পরে গেলেন। জুফ্রে লাফিয়ে উঠল। তারপর কি হল কেউ কিছু বুঝতে পারলে না। 'ঘণ্টাখানেক পর দমকল বাড়ীটাতে জল ছড়াচ্ছিল তবুও আগুনের উল্কা আকাশে দিকে ছুটে যাচ্ছিল। ইট, কাঠ, লােহা লক্কর আপনিই খসে পড়ছিল। আগুন নিবানাে হয়ে গেলে দেখা গেল জুফ্রের শরীর টুকরা টুকরা হয়ে গেছে। সে অনেকগুলি টুকরা প্রত্যেকটা টুকরা চড় চড় করে অলছিল। ম্যাকের মার শরীর টুকরা টুকরা হয়নি তবে তাতে প্রাণ ছিল না। মাথার চুলগুলি জলে গিয়েছিল, মুখ হতে রক্ত বের হচ্ছিল, মাথা ফেটে মগজ বের হচ্ছিল। ম্যাক কোথা হতে দৌড়ে এসে তার মায়ের মৃত দেহটা টেনে ধরে “ও মা, মাগো” বলে চিৎকার করতে আরম্ভ করছিল। দুর থেকে শ্বেতকায়রা ম্যাককে সান্ত্বনা
দিয়ে, জবাই করবার সময় গৃহপালিত জীব যেমন শেষ বারের মত চিৎকার করে এবং পরে গলা দিয়ে ঘড় ঘড় করে শব্দ বের হয় সেরূপ শব্দ করার জন্য অনেকেই নিগ্রোদের হয় ছাগল নয় ল্যম্ব (মেষ ) অথবা গরুর সংগে তুলনা করছিল। সুখের

	        এই পাতাটি অন্য কোনো ভাষায় উপলব্ধ নয়।

